ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՄԱՐՏԻ 6-Ի N 275-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻՑ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	հ/հ
	Առաջարկության հեղինակը, գրության ամսաթիվը և համարը
	Առարկություն, առաջարկության բովանդակությունը
	Եզրակացություն
	Կատարված փոփոխությունները

	1
	ՀՀ առողջապահության նախարարություն 18.03.2015թ. թիվ ԱՄ/11.1/2904-15
	Ուսումնասիրելով Ձեր` 11.03.2015թ. թիվ ԱԱ/ԱնԳ-1-4/1910-15 գրությամբ ներկայացված «Հայաստանի Հանրապետության կառավարության 2014 թվականի մարտի 6-ի N 275-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը (այսուհետ` Նախագիծ), առաջարկում եմ.
	
	

	
	
	1. սահմանել Նախագծի 1-ին կետի 2) ենթակետում թվարկված փաստաթղթերի սպառիչ ցանկը, քանի որ «այլ անհրաժեշտ փաստաթղթեր» հասկացությունն անհասկանալի է և իրավասու մարմնին հնարավորություն է տալիս, ըստ իր հայեցողության, պահանջելու տարբեր փաստաթղթեր:
	Առաջարկությունը չի ընդունվել:


	Դիմողի նպաստի իրա​վուն​քը հաստատող այլ փաս​տա​թղթե​րի ցանկը սպառիչ թվա​րկել հնարավոր չէ՝ հաշ​վի առնելով այն հան​գա​ման​քը, որ այդ փաս​տա​թղթերը երբեմն տրված են լինում օտար​երկրյա պետու​թյուն​ների կողմից:

Ընդ որում, պետությունից պետություն էապես կարող են տարբերվել այդ փաստաթղթերի էությունն ու բովանդակությունը: 

Ըստ այդմ, հնարավոր չէ թվարկել սպառիչ ցանկ:

	
	
	2. Նախագծի 1-ին կետի 3-րդ ենթակետից «...(հղիության 22 շաբաթը լրանալուց մինչև ծնունդից հետո` 7 լրիվ օրը, այսուհետ` պերինատալ շրջան)...» արտահայտությունը հանել կամ այն համապատասխանեցնել Հայաստանի Հանրապետության կառավա​րության 2005 թվականի հունիսի 16-ի N 949-Ն որոշման 3-րդ հավելվածի 14-րդ կետին:

Միաժամանակ հայտնում եմ, որ պերի​նա​տալ մահվան վկայականի տրամադրման և հաշ​վառման կարգը սահմանվում է Հայաստանի Հանրապետության կառավա​րության 2011 թվականի օգոստոսի 11-ի N 1156-Ն որոշմամբ:
	Առաջարկությունն ընդունվել է:


	Նախագծի 1-ին կետի 3-րդ (նախագծի ներկայացվող տարբերակի` 4-րդ) ենթակետում կա​տար​վել է ՀՀ կառավարության 2005 թվականի հունիսի 16-ի N 949-Ն որոշման 3-րդ հավելվածի 14-րդ կետին համապատասխան փոփոխություն: 



	2
	ՀՀ ֆինանսների նախարարություն 26.03.2015թ. թիվ 01.1/83-1/7011-15
	ՀՀ ֆինանսների նախարարությունը քննարկել է Ձեր ս. թ. մարտի 11-ի N ԱԱ/ԱնԳ-1-4/1910-15 գրությամբ ներկայացված Հայաս​տանի Հանրա​պե​տության կառավարու​թյան 2014 թվականի մարտի 6-ի N 275-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նա​խագիծը (այսուհետ` Նախագիծ) և հայտնում է հետևյալը.
Նախագծի 1-ին կետի 4-րդ և 5-րդ ենթա​կե​տե​րով նախատեսվում է, որ, եթե նոր ծնված երե​խայի կարգաթիվը որոշելու համար դիմումը ներ​կայացվել է ընտանիքում երրորդ կամ յու​րա​քան​չյուր հաջորդ երեխայի ծննդյան կապակ​ցությամբ միանվագ նպաստի համար, ապա սոցիալական ծառայությունների տարածքային մարմինը հինգ աշխատանքային օրվա ընթաց​քում ՀՀ աշխա​տան​քի և սոցիա​լական հարցերի նախարա​րու​թյան սոցիա​լական ապահովության պետական ծառայու​թյան տարածքային բաժին է ներկայաց​նում տնային այցելության վերաբերյալ արձանա​գրու​թյուն: Նշված դրույթը` տնային այցե​լու​թյուն​ների անհրաժեշտության մասով, գտնում ենք ոչ նպատակահարմար, հաշվի առ​նելով սոցիա​լա​կան պաշտպանության ոլորտում էլեկտրո​նային տե​ղեկատվական համակար​գերի առկայությունը (տնային այցելությունը նաև ենթադրում է լրա​ցու​ցիչ ֆինանսական հատկացումների պահանջ):
	Առաջարկությունն ընդունվել է: 


	Նախագծի ներկայացվող տարբերակի 1-ին կետի 5-րդ ենթակետով Որոշման N 1 հավելվածի 4-րդ կետից հետո լրացվող կետերից հանվել է 4.3-րդ կետը` տնային այցելության վերաբերյալ: 

	
	
	Միաժամանակ, առաջարկում ենք`

- լրացուցիչ հիմնավորել Նախագծի 1-ին կետի 12-րդ և 16-րդ ենթակետերով նախատեսվող փոփոխությունը, այն է` նոր ծնված երեխայի հետ, բացի Հայաս​տանի Հանրապետությունում նույն բնակության վայրի հասցեում հաշվառված լինելուց նկատի առնել նաև փաստացի բնակվելու հանգամանքը:
	Առաջարկությունը չի ընդունվել: 


	Դրույթի անհրաժեշտությունը բխում է իրավակիրառական պրակտիկայում առաջացած խնդիրներին լուծումներ տալու անհրաժեշտությունից:

	
	
	- Նախագծի 1-ին կետի 35-րդ ենթակետի ա. մասում նշված «կոմունալ» բառը փոխարինել «գազի, էլեկտրաէներգիայի, ջրամատա​կարար​ման, ջրահեռացման, աղբահանության համար» բառերով համաձայն Նախագծի 1-ին կետի 18-րդ ենթակետի:
	Ընդունվել է ի գիտություն:
	Նախագծի 1-ին կետի 18-րդ (ներկայացվող տարբերակի` 19-րդ)  ենթակետը վերախմբագրվել է, ունի այլ բո​վան​դակություն, իսկ 35-րդ (ներկայացվող տարբերակի` 38-րդ) ենթակետի «ա» պարբերությունը` վերախմբագրվել է:

	3
	ՀՀ կրթության նախարարություն 17.03.2015թ. թիվ 01/10/2708-15
	 Ի պատասխան Ձեր 2015-03-11 հ. ԱԱ/ԱնԳ-1-4/1910-15 գրության՝ տեղեկացնում եմ, որ «Հայաս​տանի Հանրապետության կառավա​րու​թյան 2014 թվականի մարտի 6-ի N 275-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ ՀՀ կրթության և գիտության նախարարությունը առաջարկություններ չունի:
	Ընդունվել է ի գիտություն:
	

	4
	ՀՀ տարածքային կառավարման և արտակարգ իրավիճակների նախարարություն 18.03.2015թ. թիվ 1/06.1/3038-15
	 Հայտնում եմ, որ «Հայաստանի Հանրապետության կառավարության 2014 թվականի մարտի 6-ի N 275-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ ՀՀ տարածքային կառավարման և արտակարգ իրավիճակների նախարարությունն առաջարկություններ չունի:
	Ընդունվել է ի գիտություն:
	

	5
	ՀՀ կենտրոնական բանկ 30.03.2015թ. թիվ 15.1-07/0079-15
	 Ձեզ ենք ներկայացնում «Հայաստանի Հանրա​պետության կառավարության 2014 թվա​կանի մարտի 6-ի N 275-Ն որոշման մեջ լրա​ցումներ և փոփոխություններ կատարելու մասին» ՀՀ կառավարության որոշման նախագծի (այսուհետ` նաև Որոշում) վերաբերյալ մեր դիտողությունները և առաջարկությունները.
	
	

	
	
	· Որոշման թիվ 1 հավելվածում 3-րդ կետի 1-ին ենթակետը լրացնող «ե» պարբերության «ուսում​նասիրություն» բառից հետո առաջարկում ենք լրացնել` «բացառությամբ` սույն կետի գ. և դ. Են​թակետով սահմանված տեղեկավտության» բա​ռերով, քանի որ գ. և դ. Ենթակետերով սահ​ման​​ված տեղեկատվու​թյունը հանդիսանում է բան​​կային գաղտնիք և սոցիալական ծառայու​թյուններ տրամադրող տարածքային մարմնի աշխատակիցը չի կարող դրանց հավաստիությունը ստուգել սույն Որոշմամբ սահմանված կարգով:
	Առաջակությունն ընդունվել է:
	Նախագծի 1-ին կետի 2-րդ ենթակետում կատարվել է համապատասխան փոփոխություն:

	
	
	· Որոշման թիվ 2 հավելվածը լրացվող նոր 4.1 կետը առաջարկում ենք հանել, քանի որ ներկայումս բանկերը տեխնիկապես (ծրա​գրա​յին ապահովում) հնարավորություն չունեն իրակա​նաց​նելու տվյալ գործառույթը: Բացի այդ կոմունալ վճարումների իրականացման համար տրամադրված բազաները ամբողջա​կան չեն, որը իր հերթին առաջացնելու է խնդիր` պարզելու նոր ծնված երեխայի` կոնկ​րետ տվյալ բնակարանի կամ բնակելի տան հասցեում հաշվառված լինելու փաստը: Միա​ժա​մանակ տեղեկացնենք նաև, որ հետա​գայում վերը նշված` ծրագրային և բազաների ամբողջականության խնդիրները լուծելուց հետո, հնարավոր է քննարկել Ձեր կողմից ներկայացված առաջարկը:
	Առաջարկությունն ընդունվել է:


	Նախագծի 1-ին կետի 18-րդ (ներկայացվող տարբերակի` 19-րդ)  ենթակետը վերախմբագրվել է, ունի այլ բո​վան​դակություն, իսկ 35-րդ (ներկայացվող տարբերակի` 38-րդ) ենթակետի «ա» պարբերությունը` վերախմբագրվել է:

	
	
	· Որոշման թիվ 2 հավելվածի 24-րդ կետը առաջար​կում ենք շարադրել նոր խմբագրու​թյամբ, որը կստեղծի պետական աջակցության հաշիվը ազատորեն տեղափոխելու այլ բանկ, ինչպես նաև հստակեցնել «բանկի կողմից դրա մասին պատշաճ կարգով ծանուցվելուց հետո» արտահայտությունը, մասնավորապես` թե պատշաճ կարգով ծանուցելը ինչ եղանակով է իրականացվում:
	Առաջակությունն ընդունվել է:
	Որոշման N 2 հավելվածը լրացվել է նոր` 4.1-ին կետով (տես նախագծի ներկայացվող տարբերակի 1-ին կետի 19-րդ ենթակետը):

	
	
	· Որոշման թիվ 3 հավելվածի 4-րդ կետը լրացնող 11-րդ ենթակետը առաջարկում ենք հստակեցնել, մասնավորապես` սահմանել ժամկետներ` նոր բացված պետական աջակցության հաշիվների մասին տեղեկատվությունը լիազոր մարմնին տրամադրելու հետ կապված:
	Առաջակությունն ընդունվել է:
	Սահմանվել է, որ կարգին զու​գահեռ, կողմերը փոխ​հա​մա​ձայ​նեցնելու են նաև ժամ​կետ​ները՝ հաշվի առնելով այն հան​գա​մանքը, որ ժամ​կետ​ները անմի​ջա​կա​նորեն փոխ​կապա​կցված են տեխնիկական հնարավորություններին:

Նախագծի ներկայացվող տարբերակի 1-ին կետի 33-րդ ենթակետում կարգով բառը փոխարինվել է կարգով և ժամկետներում բառերով:

	
	
	· Առաջարկում ենք նաև Որոշման թիվ 3 հա​վելվածի 4-րդ կետը լրացնող 12-րդ են​թա​կետով նախատեսված պահանջագրի համար` փոխա​դարձ համաձայնությամբ սահմանել հատուկ ձև, որը իր մեջ կներառի առնվազն այն տեղե​կա​տվու​թյունը, որը հնարավորություն կընձեռի առավել արդյունավետ իրականաց​նելու վերը նշված ենթակետով սահմանված գործառույթը:
	Առաջակությունը չի ընդունվել:


	Հարցը քննարկվել է հեղի​նակ​ների հետ: Հավելված N 3-ի 4-րդ կետի 12-րդ ենթակետով նախատեսված պահանջա​գրի տիպային ձևը կսահմանվի պայ​մա​​նագրի հիման վրա կնքվելիք համաձայնագրով:

	6
	Հայաստանի բանկերի միություն 25.03.2015թ. թիվ ՀԲՄ-2015-019
	«Հայաստանի Հանրապետության կառավա​րու​թյան 2014 թվականի մարտի 6-ի N 275-Ն որոշ​ման մեջ լրացումներ և փոփոխություններ կատա​րելու մասին» ՀՀ կառավարության որոշման նախագծի վերաբերյալ ՀՀ բանկերը ունեն հետևյալ դիտողություններն ու առաջարկությունները`
	
	

	
	
	1. Հավելված N 3-ի 1-ին կետի 3-րդ ենթակետում «բանկում» բառից առաջ անհրաժեշտ է ավելացնել «Դիմողի կողմից» արտահայտությունը: Նշված փոփոխությունը չկատարելու դեպքում կարող են ի հայտ գալ անհամապատասխանություններ միևնույն երեխայի համար նպաստ նշանակելու համար լիազոր մարմին դիմած անձի (Դիմողի) և Բանկում պետական աջակցության հաշիվ բացած անձի միջև:
	Առաջարկությունը չի ընդունվում:


	Իրավակիրառական պրակ​տի​կան ցույց է տալիս, որ գործ​նա​կանում լինում են դեպքեր, երբ երեխայի միանվագ նպաս​տի համար դի​մում է մի ծնողը, իսկ պետական աջակցության հաշիվ բացելու համար՝ մյուս ծնողը:

Եղել են դեպքեր, երբ Դի​մո​ղին նշա​նակվել է երե​խայի ծննդյան միանվագ նպաստ, սա​կայն արդեն ընտանեկան դրա​մա​գլուխը փոխան​ցե​լու պահին՝ Դի​մողը կորցրել է ընտա​նե​կան դրամագլուխը տնօրինելու իրա​վունքը (օրինակ՝ հաշ​վառ​վել է այլ հասցեով):

Հաշվի առնելով վերո​գրյալը՝ առա​ջարկ​վող փո​փոխություն​նե​րի համա​ձայն նախատեսվում է սահմանել, որ բո​լոր դեպ​քե​րում, ընտանեկան դրամա​գլու​​​խը տնօ​րինելու իրավունք ունե​ցող ան​ձի տվյալները բան​կին է տրա​մա​դրում Լիազոր մարմինը, ան​կախ նրա​նից, թե որ ծնողի դի​մումի հիման վրա է բաց​վել պե​​տական աջակցության հաշի​վը:

Սա մի կողմից հնարա​վո​րություն կտա բանկերին խուսափել հաշիվ բացելու համար հավելյալ ծախսեր կատարելուց, մյուս կողմից՝ պարզեցնել գործընթացը:

Տես նաև նախագծի 3-րդ հավել​վածում առաջարկվող փոփոխություն​ները (նախա​գծի 1-ին կետի 28-րդ, 30-րդ և 35-րդ ենթակետերը):

	
	
	2. Հավելված N 3-ի 2-րդ կետի 1-ին ենթակետում «դիմողի» բառը անհրաժեշտ է փոխարինել «Հաշվետիրոջ» բառով, քանի որ, համաձայն Պայմանագրի, պետական աջակցության հաշիվը բացվում է հաշվետիրոջ անվամբ: Ինչպես նաև առաջարկում ենք խմբագրել նշված կետը և նշել, որ Բանկը պարտավորվում է Դիմողի բանկային հաշվին մուտքագրել միանվագ նպաստի գումարները միայն լիազոր մարմնի կողմից ներկայացված վճարման ցուցակների տվյալների և Բանկի տվյալների համընկնման/ճշտման դեպքում:
	Առաջարկությունը չի ընդունվում:


	Հավելված N 3-ի 2-րդ կետի 1-ին ենթակետը վերաբե​րում է երեխայի ծննդյան միանվագ նպաստի` ուղղա​կի վճարվող գումարին, ոչ ընտանեկան դրամագլխի գումարին:

Ինչ վերաբերում է վճարման ցու​ցակների և Բանկի տվյալ​​​ների համապատաս​խա​​​նությանը, ապա այս հար​​​ցի կարգավոր​ման նպա​​​​տակով նախագծով առա​ջարկվում է Հավելված N 3-ի 4-րդ կետը լրացնել 11-րդ ենթակետով, որի համա​ձայն` վճարման ցու​ցակ​ները կձևավոր​վեն փոխ​​համաձայնեցված կար​գով և ժամկետներում էլեկ​տրո​նային եղանա​կով բան​կի կողմից լիազոր մարմ​նին տրամադրված նոր բաց​ված պետական աջակ​ցության հաշիվների մասին տվյալների հիման վրա:

	
	
	3. Առաջարկվում է Պայմանագրին կից համապատասխան Հավելվածների տեսքով սահմանել Հավելված N 3-ի 4-րդ, 5-րդ, 6-րդ 7-րդ ենթակետերով սահմանված պահանջագրերի տիպային ձևերը:
	Առաջակությունը չի ընդունվել:


	Հարցը քննարկվել է հեղի​նակ​ների հետ: Հավելված N 3-ի 4-րդ կետի 4-րդ, 5-րդ, 6-րդ 7-րդ ենթակետերով սահմանված պահանջա​գրերի տիպային ձևերը կսահմանվեն պայ​մա​​նագրի հիման վրա կնքվելիք համաձայնագրերով:

	
	
	4. Հավելված N 3-ի 4-րդ կետի 10-րդ ենթակետում «դեպքում» բառից հետո ավելացնել «միակողմանիորեն» բառը:
	Առաջարկությունն ընդունվել է:
	Հավելված N 3-ի 4-րդ կետի 10-րդ ենթակետում կա​տարվել է համապատասխան փոփոխություն:

	
	
	5. Պայմանագրում անհրաժեշտ է ավելաց​նել կետ, համաձայն որի Բանկը պատասխա​նա​տվություն չի կրում վճարման ցուցակներում առկա անճշտությունների արդյունքում միանվագ վճարվող նպաստների գումարների` Հաշվետիրոջ հաշիվներին չմուտքագրման դեպքերի համար, եթե սխալները առաջացել են 1-ին կետի անճշտության հետևանքով:
	Առաջարկությունն ընդունվել է: 
	Հավելված N 3-ի 4-րդ կետը լրացվել է նոր նախադասությամբ (տես ներկայացվող տարբերակի 1-ին կետի 31-րդ ենթակետը):

	
	
	6. Բանկերը դեմ են Պետական աջակ​ցու​թյան հաշիվներին առկա միջոցներին հաշ​վե​գրված տոկոսագումարներն ուղղել կոմունալ վար​ձա​վճար​ների մարմանը` տեխնիկական բարդության և Բանկերի համար լրացուցիչ գործառնական ռիսկերի առաջացման պատճառով:
	Առաջարկությունն ընդունվել է: 


	Նախագծի 1-ին կետի 18-րդ (ներկայացվող տարբերակի` 19-րդ)  ենթակետը վերախմբագրվել է, ունի այլ բո​վան​դակություն, իսկ 35-րդ (ներկայացվող տարբերակի` 38-րդ) ենթակետի «ա» պարբերությունը` վերախմբագրվել է:

	7.
	ՀՀ արդարադատության նախարարություն 18.03.2015թ. թիվ 01/14/4856-15 

	Ի պատասխան Ձեր 2015 թվականի ապրիլի 9-ի ԱԱ/ԱնԳ-1-4/2912-15 գրության՝ կից ներկայացնում ենք «Հայաստանի Հանրապետության կառա​վա​րու​թյան 2014 թվականի մարտի 6-ի N 275-Ն որոշ​ման մեջ լրացումներ և փոփոխություններ կատարելու մասին» Հայաստանի Հանրա​պետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
	
	

	
	
	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:

	Ընդունվել է ի գիտություն:
	

	
	
	2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական ակտերի դրույթներին:
	Ընդունվել է ի գիտություն:
	

	
	
	3. Նախագծում իրավական այլ ակտերի նորմերի անհարկի կրկնություններ առկա չեն:
	Ընդունվել է ի գիտություն:
	

	
	
	4. Նախագծում համապատասխան փոփոխություններ և լրացումներ կատարելու անհրաժեշտությունն առկա է:
	Ընդունվել է ի գիտություն:
	

	
	
	5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
	Ընդունվել է ի գիտություն:
	

	
	
	6. Օրենսդրական տեխնիկայի կանոնները մասամբ պահպանված չեն:
	
	

	
	
	1/ Նախագծի 1-ին կետի 1-ին ենթակետի «բառով» բառն անհրաժեշտ է փոխարինել «բառերով» բառով՝ հաշվի առնելով «Իրավական ակտերի մասին» Հայաստանի Հանրապետության օրենքի 70-րդ հոդվածի 2-րդ մասի դրույթները.
	Առաջարկությունն ընդունվել է: 
	Նախագծում կատարվել է համապատասխան փոփոխություն:

	
	
	2/ Նախագծի 1-ին կետի 17-րդ ենթակետի «ավե​լացնել» բառն անհրաժեշտ է փոխարինել «լրաց​նել» բառով՝ հաշվի առնելով «Իրավական ակտերի մասին» Հայաստանի Հանրապետության օրենքի 70-րդ հոդվածի 3-րդ մասի դրույթները.
	Առաջարկությունն ընդունվել է:
	Նախագծի 1-ին կետի 17-րդ (ներկայացվող տարբերակի` 18-րդ) ենթակետում կատարվել է համապատասխան փոփոխություն:

	
	
	Նախագծում առկա են լրամշակման, խմբագրման և հստակեցման կարիք ունեցող դրույթներ: Այսպես՝

1/ Նախագծի 1-ին կետի 3-րդ ենթակետի «այլ անհրաժեշտ փաստաթղթեր» արտահայտությունը լրացուցիչ հստակեցման կարիք ունի և այս առումով անհրաժեշտ է սահմանել այդ փաստաթղթերի սպառիչ ցանկը.
	Առաջարկությունը չի ընդունվել:


	Դիմողի նպաստի իրա​վուն​քը հաստատող այլ փաս​տա​թղթե​րի ցանկը սպառիչ թվա​րկել հնարավոր չէ՝ հաշ​վի առնելով այն հան​գա​ման​քը, որ այդ փաս​տա​թղթերը երբեմն տրված են լինում օտար​երկրյա պետու​թյուն​ների կողմից: Ընդ որում, պետությունից պետություն էապես կարող են տարբերվել այդ փաստաթղթերի էությունն ու բովանդակությունը: 

Ըստ այդմ, հնարավոր չէ թվարկել սպառիչ ցանկ:

	
	
	2/ Հայաստանի Հանրապետության կառավարության 2014 թվականի մարտի 6-ի N 275-Ն որոշման N 1 հավելվածի 14-րդ կետի «փաստացի» բառն անհրաժեշտ է փոխարինել «դիմելու պահին փաստացի» բառերով` հաշվի առնելով նախագծի 1-ին կետի 6-րդ և 9-րդ ենթակետերով առաջարկվող փոփոխությունները.
	Առաջարկությունն ընդունվել է:
	Նախագծի 1-ին կետի 6-րդ (ներկայացվող տարբերակի` 7-րդ) ենթակետում կատարվել է համապատասխան լրացում:

	
	
	3/ Որոշման 1-ին հավելվածի 3-րդ կետի 3-րդ ենթակետով նախատեսված քաղաքացիական կացության ակտերի գրանցման տարածքային բաժինների կողմից տրված ծննդյան ակտի գրանցման վերաբերյալ տեղեկանքին վերաբերող պահանջներն անհրաժեշտ է հանել, քանի որ նշված փաստաթուղթը ստանալու համար դիմումատուն յուրաքանչյուր տեղեկանքի համար պարտավոր է վճարել պետական տուրք 2000 ՀՀ դրամի չափով, որը սոցիալական նպաստի կարիք ունեցող անձանց համար լրացուցիչ ֆինանսական ծախս է:

Գտնում ենք, որ անհրաժեշտ տեղեկատվու​թյու​նը Հայաստանի Հանրապետության աշխատանքի և սոցիալական հարցերի նախարարության սո​ցիա​լական ապահովության պետական ծառա​յու​թյունը կարող է ստանալ փաստաթղթային կամ էլեկ​տրոնային հարցման միջոցով, որը տվյալ դեպ​քում կբխի նաև սոցիալապես անապահով անձանց շահերից: Հիշյալ մոտեցումը լիովին համապատասխանում է Հայաստանի Հանրապե​տու​թյան կառավարության կողմից իրականացվող քաղաքականության սկզբունք​նե​րին, որոնց համաձայն նախատեսվում է առավելագույնս պարզեցնել բոլոր վարչական ընթացակարգերը:
	Առաջարկությունն ընդունվել է:
	Համաձայն առաջարկության՝ նախագծի 1-ին կետի 4-րդ ենթակետը խմբագրվել է:

Սահմանվել է, որ ծննդյան ակտի գրանցման վերաբերյալ տեղեկանքը ներկայացվում է, երբ երեխան մահացել է (այսինքն՝ ներկայացվում է երեխայի մահվան վկայական):

Մնացած դեպքերում, ըստ անհրաժեշտության (եթե դիմումին կից չեն ներկայացվել համապատասխան փաստաթղթերը) Ծառայությունը համապատասխան տեղեկատվությունը կստանա հարցման միջոցով (տես ներկայացվող տարբերակի 1-ին կետի 5-րդ ենթակետով առաջարկվող՝ 4.1 կետը):

Նախագծի 1-ին կետի 4-րդ ենթակետի նոր խմբագրությունը աշխատանքային կարգով համաձայնեցվել է ՀՀ արդարադատության նախարարության մասնագետների հետ:

	
	
	Որոշման 1-ին հավելվածի 3-րդ կետի 3-րդ ենթակետով նախատեսված մահվան վկայականի հետ միասին պերինատալ մահվան մասին բժշկական վկայականը պահանջելն իրավաչափ չէ, քանի որ նշված բժշկական փաստաթուղթը ներկայացվում է ՔԿԱԳ մարմնին՝ անձի մահը գրանցելիս, ուստի հնարավոր չէ այն ներկայացնել նաև Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայություն:
	Առաջարկությունն ընդունվել է:
	Նախագծի 1-ին կետի 4-րդ ենթակետում կատարվել է համապատասխան փոփոխություն:

Մասնավորապես, որպես պահանջվող փաստաթուղթ՝ սահմանվել է Քաղաքացիական կացության ակտերի մասին ՀՀ օրենքի 20-րդ հոդվածով սահմանված՝ ծնողին տրամադրվող փաստաթղթերը:

Միաժամանակ, համաձայն ներկայաց​վող տարբերակի 1-ին կետի 5-րդ ենթակետով առաջարկվող՝ 4.1 կետի՝ ըստ անհրաժեշտության (եթե դիմումին կից չեն ներկայացվել համապատասխան փաստաթղթերը) համապատասխան տեղեկատվությունը կստանա Ծառայությունը՝ հարցման միջոցով:

Նախագծի 1-ին կետի 5-րդ ենթակետի նոր խմբագրությունը աշխատանքային կարգով համաձայնեցվել է ՀՀ արդարադատության նախարարության մասնագետների հետ:

	
	
	8. Նախագիծն անհրաժեշտ է համապատասխանեցնել սույն եզրակացության 6-րդ և 7-րդ կետերին:
	Առաջարկությունն ընդունվել է:
	Նախագծում կատարվել են համապատասխան փոփոխություններ և լրացումներ:

